
Mehanizmlere we enjamlara gözegçilik etmegiň usullary.


Tehniki gözegçiligiň görnüşleri we usullary. 
 
      Ulanylyş kärhanalarynda tehniki hyzmat we bejergi üçin işçi ýerleriniň zonalaryny guramak we enjamlaşdyryş derejesini kesgitlemek üçin yzygiderli attestasiýa geçirýärler.  
Attestasiýanyň maksady tehniki hyzmat we bejergi boýunça işiň hilini, öndürijiligini, önümçilik netijeliligini ýokarlandyrmaga ugrukdyrylan guramaçylyk tehniki çäreleriň işlenip düzülişi girýär.  
Iş ýerlerinde attestasiýany birnäçe tapgyrda geçirýärler, olaryň esasysy bolup iş ýerleriniň, nokatlaryň, bölümleriň inwentarizasiýasy; her bir iş ýeriniň kadalaýyn talaplaryna we tehniki taýdan enjamlaşdyrylyşyň derejesi boýunça döwrebap tehnalogiýalara laýyklygyna zähmet şertlerine we işiň guralyşyna toplumlaýyn baha bermek; iş bilen ýüklenilmeýän iş ýerlerini we olaryň ulanylyş netijeliligini ýokarlandyrmagyň ýollaryny ýüze çykarmak; mehanizasiýa derejesini, öndürijiligini operasiýalaryň ýerine ýetirilişiň hilini we önümçilik netijeliligini bitewi ýokarlandyrmak boýunça guramaçylyk – tehniki çärelerini işläp düzmek.  
Attestasiýa geçirilende iş ýerleri ähli enjamlar bilen enjamlaşdyrylan önümçilik meýdançalary bölümler hasap edilýär. Tehniki hyzmat we abatlaýyş zonasynda iş ýeri höküminde tehnalogiki liniýalary nokatlary, önümçilik bölümlerini we ussahanalaryny attestirleýärler. Attestasiýa geçirmek üçin komissiýa düzülýär. Toparyň sanyna Inžiner tehniki işgärler – ýokary derejeli hünärmenler, ylmy barlag institutlaryň, ministerstwolaryň hünärmenleri hem girýär. Komissiýanyň düzümine baş inžiner, baş mehanik sehlaryň we ussahanalaryň ýolbaşçylary girýär.  
. Maşynlaryň abatlanylyşynyň hemişe oňat hilli bolmagynda tehniki gözegçiligiň dogry guralmagynyň örän uly ähmiýeti bar. Maşynlaryň abatlanylyşynyň hiline gözegçilik etmegiň wezipeleri: standartlaryň, çyzgylaryň, tehniki şertleriň, tehnologik hadysalaryň we beýleki normatiw – tehniki dokumentleriň talaplarynyň berjaý edilşini barlamagy; detallaryň hatardan çykmagynyň (bragyň) öňüni almagy; abatlanyşyň hilini ýokarlandyrmak boýunça çäreleriň geçirilmegini; detallaryň hatardan çykmagynyň (bragynyň) sebäplerini ýüze çykarmagy, hasaba alynmagyny we derňelmegini hem-de taýýar önümleriň ýokary hilli goýberilmegini üpjün etmegi; ähli gurallaryň we enjamlaryň hem-de is orunlarynyň guratlygyna gözegçilik etmegi öz içine alýar. Tehniki gözegçiligiň aşakdaky ýaly görnüşleri bar. 
Ilkinji gözegçilik – materiallar, ýarym fabrikatlar, ätiýaçlyk detallar kabul edilende; kesiji we ölçeýji jgurallaryň hili, enjamlaryň takyk işleýşi barlananda we beýlekilerde ulanylýar. 
Aralyk gözegçilik operasiýalar boýunça ýa-da birnäçe operasiýalardan son ýerine ýetirilýär. Bu gözegçilik yzygiderli ýa-da gysga wagtlaýyn geçirilýär. 
Gutarnykly gözegçilikde doly abatlanan detallar, uzeller, agregatlar we maşynlar barlanyp görülýär. 
Gysga wagtly gözegçilik aýry-aýry operasýalar we taýýar önümiň obýektleri boýunça saýlanyp geçilýär. 
Maksatly gözegçilik detallaryň ýaramsyzlygynyň ýüze çykmagynyň sebäplerini, aýry-aýry tehnologik hadysalaryň dogry ýerine ýetirilişini barlamak we beýleki maksatlar bilen abatlaýyş kärhanasynyň ýa-da ýokary guramanyň ýolbaşçysynyň görkezmesi esasynda geçirlýär. 
Stasional gözegçilik barlag geçirilýän obýekte eltip bolmaýan abzallar we barlag – ölçeg serişdeleri bilen enjamlaşdyrylan laboratoriýalarda ýa-da ýörite enjamlaşdyrylan bölümlerde amala aşyrlýar. 
Tutuş gözegçilikde abatlanan ähli detallar we uzeller barlanýar. 
Saýlanyp geçirilýän gözegçilik ätiýaçlyk detallar, materiallar, kooperasýa boýunça alynýan taýýar önümler ammarda kabul edilende we ş.m.-lerde ulanylýar. 
Wagtal-wagtal geçirilýän gözegçilik kesgitli wagt aralyklarynda maşynlaryň abatlanşynyň önümçilik hadysasynyň aýry-aýry elementlerini (sökmek, arasalamak komplektleşdirmek we ş.m.-ler) üçin geçirilýär. 
Tehniki gözegçiligiň usullary: daşyndan gözden geçirmek; elläp görmek; diňlemek kakyp görmek arkaly barlamak; defektoskoplaryň, uniwersal gurallaryň, ölçeýän gaty gurallaryň we ülňüleriň kömegi bilen, opressowka we beýlekiler arkaly barlamak. Bu usullaryň ählisi kursuň degişli bölümlerinde öwrenilip geçildi. 

